
1. DAHLA
1.1. Kuntest

Skond I-Artikolu  12(2) tad-Dec¢izjoni Kwadru tal-Kunsill 2004/68/JHA  tat-
22 ta' Dicembru 2003 dwar il-glieda kontra l-isfruttament sesswali tat-tfal u l-pornografija tat-
tfal (minn hawn 'il quddiem "id-Dec¢izjoni kwadru"), il-Kummissjoni ghandha tipprovdi
rapport bil-miktub dwar il-mizuri li I-Istati Membri jkunu hadu biex jikkonformaw mad-
Decizjoni kwadru. '

[l-paragrafu (1) ta' dak 1-Artikolu jobbliga lill-Istati Membri jiehdu I-mizuri mehtiega kollha
sabiex jikkonformaw mad-dispozizzjonijiet tad-Decizjoni kwadru sa 1-20 ta' Jannar 2006.
Skond il-paragrafu (2), sa l-istess jum, l-Istati Membri ghandhom jinnotifikaw lis-Segretarjat
Generali tal-Kunsill u I-Kummissjoni t-test tad-dispozizzjonijiet li jittrasponu fil-legizlazzjoni
nazzjonali taghhom l-obbligi imposti fughom minn din id-De¢izjoni kwadru. Fuq il-bazi ta'
din l-informazzjoni u ta' rapport bil-miktub mill-Kummissjoni, il-Kunsill ghandu, sa I-
20 ta' Jannar 2008, jkun evalwa safejn I-Istati Membri jkunu kkonformaw mad-
dispozizzjonijiet ta' din id-Dec¢izjoni kwadru.

Ghalhekk il-valur ta' dan ir-rapport jiddependi, fil-bicca 1-kbira tieghu, fuq l-informazzjoni li
I-Kummissjoni tir¢ievi minghand I-Istati Membri. Sa Jannar 2006, zewg Stati Membri biss (il-
Belgju u 1-Awstrija) kienu nnotifikaw lill-Kummissjoni bil-mizuri li ttiehdu fl-
implimentazzjoni tad-Dec¢izjoni kwadru. IlI-Kummissjoni fakkret lill-Istati Membri dwar 1-
obbligu taghhom li jipprovdu l-informazzjoni relevanti permezz ta' ittra mibghuta fit-
8 ta' Gunju 2006. Sa l-ahhar ta' April 2007, il-Kummissjoni ma kienet irceviet I-ebda
kontribut minn tliet Stati Membri, jigifieri, il-Gre¢ja, il-Portugall u Malta.

2. METODU U KRITERJI GHALL-EVALWAZZJONI

2.1. Decizjonijiet ta' qafas (Decizjonijiet kwadru) skond I-Artikolu 34(2)(b) tat-
Trattat ta' I-Unjoni Ewropea

Din id-Decizjoni ta' gafas (Decizjoni kwadru) hija bbazata fuq it-Trattat dwar 1-Unjoni
Ewropea (TUE), u b'mod partikolari I-Artikolu 29, I-Artikolu 31(e) u lI-Artikolu 34(2)(b).

Bhala strument legali, id-Decizjonijiet ta' qafas (Decizjonijiet kwadru) jistghu l-ahjar jigu
pparagunati ma' Direttiva® Iz-zewg strumenti jorbtu lill-Istati Membri dwar ir-rizultat 1i
ghandu jinkiseb izda jhallu f'idejn l-awtoritajiet nazzjonali 1-ghazla tal-forma u I-metodi ghall-
implimentazzjoni. Madankollu, id-Dec¢izjonijiet ta' qafas (Decizjonijiet kwadru)
m'ghandhomx effett dirett u I-Kummissjoni ma tistax tiehu azzjoni legali quddiem il-Qorti tal-
Gustizzja biex tenforza t-traspozizzjoni ta' DeciZjoni ta' qafas. Minkejja dan, il-Qorti tal-
Gustizzja tista' tidde¢iedi fuq kwalunkwe kontroversja bejn I-Istati Membri dwar I-
interpretazzjoni jew l-applikazzjoni (inkluza t-traspozizzjoni) tad-Decizjoni ta' qafas
(De¢izjoni kwadru). Ir-rikors possibbli ghal dan id-dritt jirrikjedi bazi fattwali solida, liema
bazi tista' tigi stabbilita mir-Rapport tal-Kummissjoni.

2.2. Kriterji ta' evalwazzjoni

Sabiex tevalwa b'mod oggettiv jekk id-Decizjoni ta' qafas (Dec¢izjoni kwadru) gietx totalment
implimentata minn Stat Membru, gew zviluppati xi kriterji generali rigward id-Direttivi 1i
ghandhom jigu applikati mutatis mutandis ghad-Decizjonijiet ta' qafas (Decizjonijiet kwadru).

! GU L 13/44 — 20 ta' Jannar 2004.
2 L-Artikolu 249 tat-Trattat tal-KE

1. Il-forma u l-metodi ta' implimentazzjoni tar-rizultat li ghandu jinkiseb
ghandhom jintghazlu b'tali mod li jizgura 1i d-Direttiva tiffunzjona
effettivament fid-dawl ta' I-ghanijiet taghha’;

2. Kull Stat Membru huwa obbligat jimplimenta d-Direttiva b'tali mod li
jissodisfa r-rekwiziti tal-kjarezza u ¢-Certezza legali u b'hekk li jittrasponi d-
dispozizzjonijiet tad-Direttiva f'dispozizzjonijiet nazzjonali vinkolanti;

3.  It-traspozizzjoni m'ghandhiex necessarjament tehtieg li 1-adozzjoni legali ssir
fl-istess kliem precizi uzati f'Direttiva. Ghalhekk, per ezempju, jistghu jkunu
bizzejjed mizuri nazzjonali xierqa u li jkunu diga jezistu sakemm I-
applikazzjoni shiha tad-Direttiva ssehh b'mod li jkun ¢ar u pre¢iz bizzejjed’;

4. 1d-Direttivi ghandhom jigu implimentati fit-terminu preskritt fihom®.

Dan ir-rapport — fejn hu possibbli — huwa bbazat fuq il-kriterji deskritti hawn fuq fil-qosor.

3. EVALWAZZJONI

L-isfruttament sesswali tat-tfal u l-pornografija tat-tfal jikkostitwixxu ksur serju tad-drittijiet
tal-bniedem. Din id-Dec¢izjoni kwadru ghandha I-ghan li tikkomplementa l-istrumenti ezistenti
li 1-Kunsill diga adotta fil-glieda kontra l-isfruttament sesswali tat-tfal u l-pornografija tat-
tfal’,

Id-Dec¢izjoni kwadru tapprossimizza I-ligijiet ta' I-Istati Membri fil-qasam tal-glieda kontra 1-
isfruttament sesswali tat-tfal u l-pornografija tat-tfal. Ghalhekk, id-Dec¢izjoni kwadru
tintrodu¢i gafas komuni ta' dispozizzjonijiet fil-livell Ewropew sabiex tindirizza I-
kriminalizzazzjoni, il-pieni u sanzjonijiet ohra, i¢-Cirkostanzi aggravanti, il-gurisdizzjoni, il-
prosekuzzjoni kif ukoll il-protezzjoni u l-ghajnuna lill-vittmi. Is-sistemi legali ta' I-Istati
Membri jisghu jkunu differenti hatha u, fhatna kazijiet, il-kuncetti u l-espressjonijiet legali
mhux dejjem jisghu jkunu pparagunati facilment ma' xulxin.

Minkejja li l-evalwazzjoni tista' u ser tirreferi ghal kull Artikolu tad-Decizjoni kwadru, dawn
mhumiex ser ne¢essarjament jigu ttrattati kull wiehed wahdu. L-implimentazzjoni parzjali jew
in-nuqqas ta' implimentazzjoni ta' Artikolu jew ta' parti minn Artikolu se tirrifletti wkoll id-
dispozizzjonijiet relatati, li, jekk jitgiesu independentement, jistghu jidhru li jirrispettaw ir-
rekwiziti tad-Decizjoni kwadru. L-evalwazzjoni ser tqis, safejn hu xieraq, l-isfond kriminali
generali ta' I-Istati Membri.

L-informazzjoni li réeviet il-Kummissjoni tvarja hafna, b'mod partikolari mil-lat tal-
kompletezza taghha. Mhux I-Istati Membri kollha baghtu lill-Kummissjoni t-testi rilevanti
tad-dispozizzjonijiet implimentattivi taghhom. Il-Kummissjoni ma réeviet I-ebda
informazzjoni mill-Gre¢ja, minn Malta u mill-Portugall. 11-Gibiltd ma ttrasponietx il-mizuri li

Ara l-gurisprudenza rilevanti dwar l-implimentazzjoni tad-direttivi: kawza 48/75 Royer [Gabra 1976,
p- 497, punt 518]

Ara l-gurisprudenza rilevanti dwar l-implimentazzjoni tad-direttivi: kawza C-239/85, il-Kummissjoni vs
il-Belgju, Gabra 1986, p. 3645, punt 3659 Ara wkoll il-kawza C-300/81, il-Kummissjoni vs I-Italja,
Gabra 1983, p. 449, punt 456.

Ara l-gurisprudenza rilevanti dwar l-implimentazzjoni tad-direttivi, nghidu ahna, il-kawza 29/84, il-
Kummissjoni vs il-Germanja, Gabra 1985, p. 1661, punt 1673.

Ara l-gurisprudenza sostanzjali dwar I-implimentazzjoni tad-direttivi, per ezempju: kawza 52/75, il-
Kummissjoni vs 1-Italja, Gabra 1976, p. 277, punt 284. Ara, b'mod generali, ir-rapporti annwali tal-
Kummissjoni li jissorveljaw l-applikazzjoni tad-dritt Komunitarji, nghidu ahna COM(2001) 309 finali.

7 GU L 322, 12.12.1996, p. 7; GU L 342, 31.12.1996, p. 4; GU L 191, 7.7.1998, p. 4. GU L 105,
27.4.1996, p. 1; GU L 191, 7.7.1998, p. 1; GU L 33, 6.2.1999, p. 1; GU L 34, 9.2.2000, p. 1.

jinsabu fid-Dec¢izjoni kwadru izda tinsab fil-proc¢ess li tintrodu¢i I-legizlazzjoni li
tippermettilha taghmel dan.

Artikolu 1: Definizzjoni

L-Artikolu 1(a) fih id-definizzjonijiet u t-tifsiriet ta' bosta termini li jinsabu fid-Dec¢izjoni
kwadru. Id-definizzjoni ta' "minuri”, li tfisser kull persuna taht l-eta ta' 18-il sena, hija punt
importanti hafna. L-eta ta' 18-il sena tikkonforma wkoll mal-Konvenzjoni tan-NU dwar id-
Drittijiet tat-Tfal. Fil-fatt, wiehed mill-ghanijiet ewlenin tad-Decizjoni kwadru huwa li jqarreb
il-livell tal-harsien tat-tfal mill-isfruttament sesswali u mill-pornografija tat-tfal fil-
legizlazzjoni ta' 1-Istati Membri.

Suggett iehor huwa l-eta ta' kunsens sesswali (kunsens ghas-sess) li tvarja fil-legizlazzjoni ta'
I-Istati Membri mill-eta ta' 13-il sena fi Spanja ghal 17-il sena fl-Irlanda (I-Awstrija 14, il-
Belgju 16, Ir-Repubblika Ceka 15, id-Danimarka 15, 1-Estonja 14, il-Finlandja 16, Franza 15,
il-Germanja 16, 1-Ungerija 14, l-Irlanda 17, I-Italja 14, il-Latvja 16, il-Litwanja 14, il-
Lussemburgu 16, 1-Olanda 16, il-Polonja 15, is-Slovakkja 15, is-Slovenja 15, Spanja 13, I-
Izvezja 15, ir-Renju Unit 16).

L-eta ta' kunsens ghas-sess huwa rilevanti ghall-obbligu 1i 1-pornografija tat-tfal issir reat
kriminali, liema obbligu huwa definit fl-Artikolu 1(b).

It-turija ta' tfal involuti f'imgiba sesswalment espli¢ita normalment mhijiex permessa fil-kaz
ta' tfal taht it-18-il sena. Madankollu, l-Artikolu 3 jippermetti biss l-eskluzjoni mir-
responsabbilta kriminali ghall-pornografija tat-tfal li tinvolvi tfal 1i lahqu l-eta ta' kunsens
ghas-sess f'xi kazi specifici biss. Ghaldagstant id-Dec¢izjoni kwadru tizgura I-harsien ta'
protezzjoni qawwija ghal kull tifel taht I-eta ta' 18-il sena mill-isfruttament fil-pornografija
tat-tfal u tippermetti biss eccezzjonijiet limitati bejn 1-eta ta' kunsens ghas-sess u l-eta ta' 18-il
sena.

Fil-prattika, il-livell tal-protezzjoni tvarja fkull Stat Membru skond 1-eta differenti ta' kunsens
ghas-sess. Madankollu, I-armonizzazzjoni ta' I-eta ta' kunsens ghas-sess, li hija konnessa ma'
kwistjonijiet ohra ghall-eta taz-zwieg, ghadha ma gietx identifikata bhala ghan ghalissa.

L-Artikolu 1(b) jiddefinixxi l-pornografija tat-tfal bhala materjal pornografiku li vizwalment
ipingi jew jirrapprezenta minuri reali involut fimgiba sesswali espli¢ita jew persuna li
ghandha l-apparenza ta' minuri jew xbihat realisti¢i ta' minuri li ma jezistix. Il-kliem tpingija
vizwali ghandhom jitqiesu li jinkludu filmati u videotapes li ma gewx zviluppati u data
mahzuna f'disk tal-kompjuter jew b'mezzi elettronici li tista' tigi kkonvertita fi xbieha vizwali.
Bosta Stati Membri adottaw legizlazzjoni konsistenti mad-definizzjoni tal-pornografija tat-tfal
fl-Artikolu 1(b) tad-Dec¢izjoni kwadru. Ir-Repubblika Ceka, 1-Estonja, il-Latvja, il-Litwanja,
il-Lussemburgu, il-Polonja, Spanja u l-IZzvezja m'ghandhomx definizzjoni dettaljata tal-
pornografija tat-tfal.

Rigward il-paragrafu (c) (definizzjoni ta' sistema tal-kompjuter), ir-Repubblika Ceka, il-
Litwanja u I-Polonja ma baghtux id-dokumentazzjoni rilevanti biex l-implimentazzjoni
taghhom tkun tista' tigi evalwata b'mod xieraq.

[l-punt (d) jiddefinixxi "persuna legali". Id-definizzjoni ta' persuna legali ttichdet mit-tieni
Protokoll dwar 1-Konvenzjoni fuq il-protezzjoni ta' l-interessi finanzjarji tal-Komunitajiet
Ewropej.

Artikolu 2: Reati dwar l-isfruttament sesswali tat-tfal

Meta adotta d-Decizjoni kwadru, il-Kunsill kien konxju mill-htiega 1i reati kriminali serji,
bhall-isfruttament sesswali tat-tfal u l-pornografija tat-tfal, jigu ttrattati permezz ta' metodu
komprensiv 1i d-dritt kriminali sostantiv, inkluzi sanzjonijiet effettivi, proporzjonati u
disswazivi, jifformaw parti integrali flimkien ma' I-aktar kooperazzjoni gudizzjarja wiesgha
possibbli.

F'dan ir-rigward, I-Istati Membri kkomunikaw lill-Kummissjoni sensiela wiesgha ta' mizuri
legali applikabbli ghal min jikkommetti r-reat. Il-Litwanja, 1-Italja, il-Germanja, il-Polonja u
l-Irlanda huma konformi mar-rekwiziti tad-Decizjoni kwadru. Il-legizlazzjoni fis-sehh fl-
Ungerija, il-Finlandja, ir-Repubblika Ceka, Franza, il-Latvja u s-Slovakkja tkopri l-punti
kollha elenkati fl-Artikolu 2 tad-Decizjoni kwadru izda jkunu utli aktar dettalji. Kif intqal
qabel, il-Kummissjoni tahdem prin¢ipalment permezz ta' dokumenti tradotti u ghalhekk jista'
jkun hemm x1 mizinterpretazzjoni.

Barra minn dan, is-sistemi legali ta' I-Istati Membri jistghu jkunu differenti hafna. Ghal din ir-
raguni, il-kuncetti legali ma jistghux dejjem jigu pparagunati.

Madankollu, analizi generali tal-legizlazzjoni nazzjonali turi li d-dispozizzjonijiet applikabbli
fl-Istati Membri fil-bi¢céa I-kbira taghhom jirrispettaw ir-rekwiziti tad-Dec¢izjoni kwadru
rigward l-obbligu li l-isfurzar jew ir-reklutagg ta' tfal fil-prostituzzjoni jew f'partec¢ipazzjoni
frapprezentazzjonijiet pornografic¢i, jew il-partecipazzjoni ta' attivitajiet sesswali ma' tfal meta
tithallas remunerazzjoni, jew l-uzu ta' sfurzar jew abbuz ta' pozizzjoni rikonoxxuta ta' awtorita
jew influwenza fuq tfal isiru reati kriminali.

Artikolu 3: Reati li jikkoncernaw il-pornografija tat-tfal

Dan I-Artikolu jipprovdi ghall-approssimazzjoni ta' reati relatati mal-pornografija tat-tfal, li
jinkludu l-produzzjoni, id-distribuzzjoni, id-disseminazzjoni jew it-trazmissjoni, il-kisba jew
il-pussess, il-forniment jew it-tqeghid ghad-dispozizzjoni tal-pornografija tat-tfal

L-Artikolu 3(2) jipprovdi ghal eccezzjonijiet limitati ghall-obbligu li tali mgiba ssir reat
kriminali fil-kaz li 1-persuna, 1i jkollha l-apparenza ta' tifel/tifla, ikollha fil-fatt 18-il sena,
meta l-pornografija tat-tfal tkun tinvolvi xbihat realisti¢i ta' tfal li ma jezistux u meta tkun
prodotta u posseduta ghall-uzu privat. F'dawn il-kazijiet ir-raguni ghall-ezenzjoni mir-
responsabbilta kriminali hija li ma kienx hemm tfal involuti fil-produzzjoni tal-materjali
pornografici.

Ezenzjoni ohra, li ssemmiet aktar 'il fuq, tirrigwarda 1-kazijiet ta' produzzjoni u pussess ta'
xbihat ta' tfal 1i jkunu lahqu l-eta ta' kunsens ghas-sess meta x-xbihat pornografi¢i jkunu
prodotti jew posseduti bil-kunsens tal-minuri u jkunu biss ghall-uzu privat. Madankollu, f'dan
il-kaz il-kunsens m'ghandux jitqies validu, jekk, per ezempju, eta, maturita, pozizzjoni, status,
esperjenza jew id-dipendenza tal-vittma kienet abbuzata biex jinkiseb il-kunsens. Din id-
dispozizzjoni timplika restrizzjoni ta' l-iskop tal-kriminalizzazzjoni tal-pornografija tat-tfal
bejn l-eta ta' kunsens ghas-sess u l-eta ta' 18-il sena, meta lI-minuri jkun ta kunsens genwin
ghall-produzzjoni u l-uzu privat tal-materjal pornografiku.

Filwaqt li l-legizlazzjoni nazzjonali tidher li tosserva r-rekwizit minimu tal-kriminalizzazzjoni
tal-pornografija tat-tfal, kien hemm nuqqas generali ta' informazzjoni dwar l-e¢¢ezzjonijiet
taht l-Artikolu 3(2). Il-Kummissjoni ré¢eviet informazzjoni kompluta mill-Ungerija, mill-
Litwanja, mill-Italja, mid-Danimarka, mill-Germanja u minn Cipru biss. Ghaldaqgstant
mhuwiex possibbli 1i I-livell veru ta' protezzjoni tat-tfal li huma ta' eta oghla mill-eta ta'

kunsens ghas-sess, li hija kwistjoni sensittiva b'mod partikolari f'pajjizi fejn I-eta ta' kunsens
ghas-sess hija anqas minn 16-il sena, jigi evalwat.

Artikolu 4: Tixwix, ghajnuna, influwenza u attentat

Fl-informazzjoni pprovduta lill-Kummissjoni, il-bic¢a l-kbira ta' l-Istati Membri ghamlu
referenza ghar-regoli generali dwar il-kompli¢ita u t-tentattivi ta' reat fis-sistema kriminali
taghhom. Ir-regoli generali jkunu wkoll applikabbli ghar-reati fuq minorenni, jigifieri ghall-
isfruttament sesswali u r-reati konnessi mal-pornografija tat-tfal.

Artikolu 5: Pieni u ¢irkostanzi aggravanti

Dan I-Artikolu huwa wiehed mid-dispozizzjonijiet ewlenin tad-Decizjoni kwadru. Il-
paragrafu wiehed generalment jimplika li r-reati 1i jinsabu fl-Artikoli 2, 3 u 4 tad-Dec¢izjoni
kwadru ghandhom, fil-kazijiet kollha, jkollhom piena massima ta' prigunerija ta' mill-inqas
bejn sena u tliet snin. Din id-dispozizzjoni ghandha l-ghan 1i tizgura li jkun hemm
armonizzazzjoni minima fil-konfront tal-pieni applikabbli ghal dawk li jikkommettu r-reati.
L-Istati Membri kollha jidhru 1i jirrispettaw ir-rekwiziti tad-Decizjoni kwadru. Id-
dokumentazzjoni mibghuta lill-Kummissjoni minn Spanja, is-Slovenja, 1-Estonja u I-
Lussemburgu ma ppermettietx lill-Kummissjoni tistabbilixxi stampa ¢ara dwar is-sistema
legali li timplimenta r-rekwiziti ta' I-Artikolu 5(3) tad-Decizjoni kwadru.

Artikoli 6 u 7: Responsabbilta u sanzjonijiet fuq persuni legali

Id-Dec¢izjoni kwadru tintrodu¢i l-kuncett tar-responsabbilta ta' persuni legali flimkien ma' dik
tal-persuni fizi¢i. Il-persuni legali ser jinzammu responsabbli ghal reati kommessi ghall-
benefi¢¢ju taghhom minn kull persuna li tagixxi individwalment jew bhala parti mill-korp tal-
persuna legali, jew, per ezempju, minn persuna li jkollha s-setgha li tiehu de¢izjoni. Mhuwiex
mehtieg li r-responsabbilta tal-persuni legali tkun esklussivament kriminali. Il-pieni kontra 1-
persuni legali ghandhom ikunu "effettivi, proporzjonati u disswazivi". F'kull kaz, ghal dak li
jirrigwarda l-informazzjoni fuq sistemi nazzjonali li tinghata lill-Kummissjoni, il-legizlazzjoni
tal-bicca l-kbira ta' 1-Istati Membri tipprovdi ghall-possibbilta ta' pieni kontra 1-persuni legali,
minn ta' l-anqas permezz ta' mizuri amministrattivi. L-Artikolu 7(1) tad-Dec¢izjoni kwadru
jipprovdi li 1-obbligu minimu, ghal dak li jirrigwarda l-pieni ta' persuni legali, huwa I-
impozizzjoni ta' multa kriminali jew mhux kriminali. Ghal dak 1i jirrigwarda l-mizuri
amministrattivi jew kriminali, 1-Artikoli 6 u 7 jidhru li, fil-bic¢a 1-kbira taghhom, gew
implimentati.

Artikolu 8: Gurisdizzjoni u Prosekuzzjoni

L-Artikolu 8 tad-Decizjoni kwadru jelenka l-kazi li fihom I-Istati Membri huma obbligati li
jistabbilixxu 1-gurisdizzjoni fuq ir-reati msemmija fl-Artikoli 2, 3 u 4. Ir-regola ewlenija hija
l-prin¢ipju tat-territorjalita, li skondu kull Stat Membru jrid jistabbilixxi 1-gurisdizzjoni tieghu
fuqg reati kommessi, totalment jew parzjalment, fit-territorju tieghu. L-Artikolu 8(3) gie
sostitwit mid-Decizjoni fuq il-mandat ta' arrest Ewropew®. L-Istati Membri huma konformi
mar-rekwizit tal-prinic¢ipju tat-territorjalita ta' I-Artikolu 8(1)(a) tad-Decizjoni kwadru.

s Id-Decizjoni Kwadru tal-Kunsill tat-13 ta' Gunju 2002 fuq il-mandat ta' arrest Ewropew u l-proceduri ta'

¢ediment bejn 1-Istati Membri

MT



MT

L-Artikolu 8(1)(b) jistabbilixxi r-regola tal-gurisdizzjoni extra-territorjali meta min
jikkommetti r-reat ikun ¢ittadin tal-pajjiz ikkoncernat. Din id-dispozizzjoni hija ta' importanza
partikolari biex tigi zgurata l-prosekuzzjoni effettiva ta' I-hekk imsejjah turizmu ghas-sess, li
jsehh meta kwalunkwe att ta' sfruttament sesswali tat-tfal jigi kommess barra mill-pajjiz. Fil-
principju, 1-Istati Membri ghandhom jizguraw I-istess livell ta' protezzjoni ghat-tfal
irrispettivment minn jekk humiex residenti fpajjiz jew fliehor. Fid-dawl tar-rekwiziti tas-
sistemi legali differenti, 1-Artikolu 8(1)(b) jippermetti lill-Istati Membri li ma japplikawx, jew
li japplikaw biss fkazi jew cirkustanzi specifi¢i, ir-regoli ta' gurisdizzjoni meta reat jigi
kommess barra mit-territorju taghhom. 1zda, rigward il-gurisdizzjoni extra-territorjali, l-Istati
Membri ma offrewx bizzejjed informazzjoni biex jigi evalwat safejn implimentaw din ir-
regola.

Artikolu 9: Protezzjoni ta' u assistenza lill-vittmi

L-Artikolu 9 jirregola tliet kwistjonijiet differenti. L-ewwel paragrafu jipprovdi li I-
investigazzjoni jew il-prosekuzzjoni ta' reati koperti mid-Dec¢izjoni kwadru m'ghandhomx
jiddependu fuq ir-rapport jew l-akkuza maghmula mill-vittma meta tkun tapplika r-regola tal-
gurisdizzjoni territorjali. Il-legizlazzjoni ta' l-Istati Membri generalment tirrispetta dan I-
obbligu.

L-Artikolu 9(2) jirreferi ghat-tfal vittmi ta' l-isfruttament sesswali, li huma kkunsidrati bhala
vittmi partikolarment vulnerabbli ghall-iskop tad-Decizjoni Kwadru 2001/220/JHA tal-15 ta'
Marzu 2001 dwar id-drittijiet tal-vittmi fil-proceduri kriminali’. Is-sottomissjonijiet ta' I-Istati
Membri lill-Kummissjoni huma fframmentati u mhx kompluti u ma jiffacilitawx l-analizi
globali. L-Izvezja, id-Danimarka, 1-Olanda, 1-Italja, il-Germanja, is-Slovakkja u r-Renju Unit
issodisfaw ir-rekwiziti tad-Decizjoni Kwadru b'mod sodisfacenti. FI1-2007, giet adottata
legizlazzjoni gdida f'Cipru li tinkludi qafas komprensiv ghar-rikonoxximent, ir-riferiment ghal
servizzi u l-protezzjoni tal-vittmi li tirrispetta kompletament ir-rekwiziti ta' 1-Artikolu 13 tad-
Decizjoni Kwadru 2001/220/JHA tal-15 ta' Marzu 2001 dwar id-drittijiet tal-vittmi fil-
proceduri kriminali fir-rigward ta' tfal sfruttati sesswalment.

L-Artikolu 9(3) jobbliga lill-Istati Membri jipprovdu ghall-protezzjoni specifika ta' u ghal
ghall-assistenza lill-familja tal-vittma, fid-dawl ta' I-Artikolu 4 tad-Dec¢izjoni Kwadru tal-
Kunsill 2001/220/JHA tal-15 ta' Marzu 2001 dwar id-drittijiet tal-vittmi fil-pro¢eduri
kriminali. Il-Germanja, il-Latvja, 1-Izvezja, ir-Renju Unit, 1-Awstrija u 1-Estonja taw lill-
Kummissjoni informazzjoni li turi li huma jirrispettaw id-Decizjoni kwadru. L-Istati Membri
l-ohra ma pprovdew l-ebda informazzjoni dwar dan il-punt.

4. KONKLUZJONIJIET

Mhux I-Istati Membri kollha baghtu lill-Kummissjoni t-testi rilevanti tad-dispozizzjonijiet
implimentattivi taghhom fil-hin stipulat. Ghaldagstant 1-evalwazzjonijiet u l-konkluzjonijiet
tar-Rapport jistghu xi drabi jkunu bbazati fuq informazzjoni mhux kompluta.

Fuq il-bazi ta' l-informazzjoni pprovduta, ir-rekwiziti stabbiliti fid-Dec¢izjoni kwadru tal-
Kunsill gew sodisfatti minn kwazi l-Istati Membri kollha jew b'rizultat ta' ligijiet nazzjonali li
kienu diga jezistu, inkella permezz ta' I-implimentazzjoni ta' legizlazzjoni specifika gdida. Il-
legizlazzjoni ta' l-Istati Membri generalment tizgura livell gholi ta' harsien tat-tfal mill-
isfruttament sesswali u mill-abbuz u tipprovdi ghal livell xieraq ta' pieni. Dwar il-pornografija
tat-tfal, ir-rekwizit dwar il-kriminalizzazzjoni tal-produzzjoni ta' materjal pornografiku li

’ Id-Det¢izjoni Kwadru tal-Kunsill 2001/220/JHA tal-15 ta' Marzu 2001 dwar id-drittijiet tal-vittmi fil-
proéeduri kriminali; GU L 82, 22.3.2001

jinvolvi tfal huwa generalment sodisdatt, ghalkemm mhuwiex possibbli 1i tinghata
evalwazzjoni preCiza tas-sensiela ta' ezenzjonijiet mir-responsabbilta kriminali rigward
pornografija tat-tfal li tinvolvi tfal bejn 1-eta ta' kunsens ghas-sess u t-18-il sena.

Fejn id-Decizjoni Kwadru tal-Kunsill ma ddahhlitx fis-sehh fid-dispozizzjonijiet nazzjonali,
il-Kummissjoni tistieden lill-Istati Membri rilevanti biex jikkoregu din is-sitwazzjoni mill-
aktar fis permezz ta' I-introduzzjoni ta' legizlazzjoni implimentattiva. Minkejja dan, b'rizultat
tad-Dec¢izjoni kwadru tal-Kunsill, 1-Istati Membri issa generalment ghandhom
dispozizzjonijiet specifici tad-dritt kriminali li jinkriminaw l-isfruttament sesswali tat-tfal u I-
pornografija tat-tfal u li jipprovdu ghal pieni effettivi, proporzjonati u disswazivi.

Kif intqal ukoll fir-rapport dwar l-implimentazzjoni tad-Decizjoni kwadru tal-Kunsill
2002/629 dwar il-glieda kontra t-traffikar tal-bnedmin, li gie adottat mill-Kummissjoni fit-
2 ta' Mejju 2006, huwa difficli li tinghata evalwazzjoni ezawrjenti dwar legizlazzjoni li
tirrigwarda vittmi partikolarment vulnerabbli, minhabba I-informazzjoni limitata réevuta mill-
Istati Membri. Metodu li jirrispondi tajjeb ghall-bZzonnijiet tal-vittmi fil-proc¢edimenti
kriminali, flimkien ma' livell xieraq ta' assistenza soc¢jali lill-vittmi matul u wara I-
procedimenti kriminali, huwa krug¢jali sabiex tigi evitata vittimazzjoni sekondarja u sabiex tigi
zgurata l-prosekuzzjoni effettiva tar-reati. Ghalhekk il-Kummissjoni tistieden lill-Istati
Membri biex jergghu jqisu bir-reqqa l-legizlazzjoni taghhom bl-ghan li jsahhu I-protezzjoni
soc¢jali u li jizguraw ir-rispett shih tad-drittijiet tat-tfal vittmi.

Fid-dawl ta' zviluppi recenti, b'mod partikolari fil-qasam tat-teknologiji ta' komunikazzjoni
elettronika, qamu kwistjonijiet godda, per ezampju t-thajjir frawdolenti tat-tfal ghal ghanijiet
illec¢iti permezz ta' I-internet ("grooming"). Fl-istess hin, ged jigu zviluppati metodi godda bl-
ghan li jiskopru reati bhal dawn u jidentifikaw it-tfal vittmi permezz ta' unitajiet specjalizzati
ta' l-infurzar tal-ligi. Fid-dawl tar-rizultat ta' dawn id-diskussjonijiet, il-Kummissjoni tista'
tikkunsidra 1-bzonn li taggorna u ssahhah aktar din id-Dec¢izjoni kwadru dwar l-isfruttar tat-
tfal u reati relatati, b'mod partikolari reati kommessi permezz ta' netwerks ta' komunikazzjoni
elettronika u sistemi ta' l-informatika.

